
შემოკლებანი და ტერმინთა განმარტება:

სას – სახელმწიფო აუდიტის სამსახური.

დეპარტამენტი – აფხაზეთის ავტონომიურ რესპუბლიკაში აუდიტის დეპარტამენტი.

ა/რ – ავტონომიური რესპუბლიკა.

უმაღლესი საბჭო − აფხაზეთის ავტონომიური რესპუბლიკის უმაღლესი საბჭო.

აფხაზეთის მთავრობა − აფხაზეთის ავატონომიური რესპუბლიკის მთავრობა

განათლების სამინისტრო − აფხაზეთის ავტონომიური რესპუბლიკის განათლებისა და
კულტურის სამინისტრო.

ფინანსთა სამინისტრო − აფხაზეთის ავტონომიური რესპუბლიკის ფინანსთა და
ეკონომიკის სამინისტრო.

ჯანდაცვის სამინისტრო − აფხაზეთის ავტონომიური რესპუბლიკის ჯანმრთელობისა და
სოციალური დაცვის სამინისტრო.

იგპ სამინისტრო− აფხაზეთის ავტონომიური რესპუბლიკის იძულებით გადაადგილებულ
პირთა სამინისტრო.

იუსტიციის აპარატი − იუსტიციისა და სმოქალაქო ინტეგრაციის საკითხებში აფხაზეთის
ავტონომირი რესპუბლიკის მინისტრის აპარატი.

გამსახურდიას თეატრი − სსიპ − სოხუმის კონსტანტინე გამსახურდიას სახელობის
პროფესიული სახელმწიფო დრამატული თეატრი.

თეატრი „თეთრი ტალღა“ − სსიპ − სოხუმის მოზარდ მაყურებელთა პროფესიული
სახელმწიფო თეატრი „თეთრი ტალღა“.

ანსამბლი „აფხაზეთი“− სსიპ − აფხაზეთის სიმღერისა და ცეკვის სახელმწიფო აკადემიური
ანსამბლი „აფხაზეთი“.

საგუნდო კაპელა − სსიპ − გურამ ყურაშვილის სახელობის აფხაზეთის სახელმწიფო
საგუნდო კაპელა.

კულტურის სააგენტო − სსიპ − კულტურის, სპორტის და ახალგაზრდულ საქმეთა

სააგენტო.

პროგრამების სააგენტო − სსიპ − პროგრამებისა და სერვისების სააგენტო.

სსიპ − საჯარო სამართლის იურიდიული პირი.

შპს − შეზღუდული პასუხისმგებლობის საზოგადოება.

1. დეპარტამენტში დასრულებული (დამტკიცებული) აუდიტები

დეპარტამენტი ყოველი წლის დასაწყისში, შესაბამისი პრიორიტეტული მიმართულებების

გათვალისწინებით, ადგენს აუდიტორული საქმიანობის გეგმას, რომელიც განისაზღვრება

დაინტერესებული მხარეებისგან მიღებული მოსაზრებებისა და ინიციატივების, აგრეთვე

აუდიტის შერჩევის სხვა კრიტერიუმების1 საფუძველზე. პრიორიტეტული, რისკზე

დაფუძნებული მიდგომით დეპარტამენტი ყოველწლიურად მიზნად ისახავს, გაზარდოს

აუდიტორული საქმიანობის შედეგად მოტანილი სარგებელი. ამ მიმართულებით, 2022

წელს წლიური გეგმით დაზუსტდა აუდიტების რაოდენობა2 და დადგინდა აუდიტორული

საქმიანობით რესპუბლიკური ბიუჯეტის თანხობრივი და სექტორული დაფარვის

მაჩვენებელი. აღსანიშნავია, რომ დეპარტამენტის პრაქტიკაში პირველად დაიგეგმა და

ჩატარდა უწყებათაშორისი (სისტემური) შესაბამისობის აუდიტები.3

დიაგრამა №1. თანხობრივი დაფარვის დიაგრამა №2. ჩატარებული აუდიტები
მაჩვენებელი წლების მიხედვით
(ათასი ლარი)

1 დიდი მოცულობის საბიუჯეტო თანხები; მაღალი საზოგადოებრივი ინტერესი; არასწორი მართვა; სისტემური რეფორმის
საჭიროება; ბოლო პერიოდში არ ჩატარებულა აუდიტი.
2 აუდიტების რაოდენობა გაიზარდა ერთით, რაც აიხსნება გაგრძელებული (გაჭიანურებული) კოვიდსიტუაციის
დასრულებითა და აქტუალური თემების (სისტემური აუდიტების) ჩატარების აუცილებლობით.
3 აფხაზეთის ავტონომიური რესპუბლიკის უმაღლესი საბჭოს, აფხაზეთის ავტონომიური რესპუბლიკის მთავრობის
აპარატისა და აფხაზეთის ავტონომიური რესპუბლიკის სამინისტროების მიერ განხორციელებული სახელმწიფო
შესყიდვების შესაბამისობა და აფხაზეთის ავტონომიური რესპუბლიკის უმაღლესი საბჭოს, აფხაზეთის ავტონომიური
რესპუბლიკის მთავრობის აპარატისა და აფხაზეთის ავტონომიური რესპუბლიკის სამინისტროების მიერ
ავტოსატრანსპორტო საშუალებების მიღების, გამოყენებისა და მათზე გაწეული ხარჯების შესაბამისობა.

37 574

21 140

2022 წ. 2021 წ.

25%

75%

ფინანსური
აუდიტი

შესაბამისობი
ს აუდიტი

აუდიტორული საქმიანობის შედეგად, 2022 წელს დეპარტამენტმა შეადგინა ერთი

ფინანსური და 3 შესაბამისობის აუდიტის ანგარიში. ფინანსური და შესაბამისობის

აუდიტებით ჯამში მოცვამ შეადგინა 37,574 ათასი ლარი,4 რაც წინა წლის ანალოგიურ

მაჩვენებელთან (21,140 ათასი ლარი) მიმართებით 177.7%-ია.

ჩატარებული აუდიტებით გამოვლენილმა დარღვევა-ნაკლოვანებების თანხობრივმა

მოცულობამ − 7,689 ათასი ლარი, მათ შორის, არასწორად აღრიცხულმა თანხამ შეადგინა

6,475 ათასი ლარი, არარაციონალურად, არაეკონომიურად განკარგულმა თანხამ − 970

ათასი ლარი, ხოლო ეფექტიანი მენეჯმენტის პირობებში შესაძლებელი იქნებოდა 244

ათასი ლარის დაზოგვა. გასული წლის ანალოგიური პერიოდის მონაცემებთან (1,870 ათასი

ლარი) შედარებით, საგრძნობლად, 5,819 ათასი ლარითაა5 გაზრდილი დარღვევების

თანხობრივი მოცულობა. ამასთანავე, არასწორი აღრიცხვით გამოვლენილი დარღვევების

თანხობრივი მოცულობა 5,354 ათასი ლარითაა გაზრდილი.6 ამავდროულად,

არარაციონალურად, არაეკონომიურად განკარგული თანხები გაზრდილია 221 ათასი

ლარით7 და თანხების დაზოგვის კუთხით მაჩვენებლი შემცირებულია − 1,593 ათასი

ლარით.8

დიაგრამა №3. დარღვევების თანხობრივი მოცულობა (ათასი ლარი)

4 მათ შორის, დაფარვა ფინანსური აუდიტით შეადგენს 22,57 მილიონ ლარს.
5 7,689-1,870=5,819.
6 6,474-1,121=5,354.
7 970-749=221.
81,837-244=1,593.

2013 2014

7 689

3 707

2022 წ. 2021 წ.

ცხრილი №1

ინფორმაცია ჩატარებული აუდიტებისა და აუდიტის ობიექტების შესახებ

№

აუდიტის ობიექტი შემოწმებ

ული

პერიოდი

შემოწმებული

თანხა

(ლარებში)

აუდიტის

ტიპი

გადაგზავნა

(დამტკიცება)

თარიღი და

ნომერი

აუდიტორები

1. აფხაზეთის

ავტონომიური

რესპუბლიკის

რესპუბლიკური

ბიუჯეტით

განსაზღვრული

საბიუჯეტო

ორგანიზაციების

ნაერთი

კონსოლიდირებული

ფინანსური

ანგარიშგების აუდიტი

01.01.21 -

01.01.22

22  570 615

ფინანსური აუდიტის

ანგარიში

№5/36;

01.03.2023

მიხეილ

გოდოლაძე -

უფროსი

აუდიტორი

ეთერ კაცაძე -

უფროსი

აუდიტორი

ფრიდონ დონაძე -

უფროსი

აუდიტორი

ნინო ბრეგვაძე, -

აუდიტორი

2. აფხაზეთის

ავტონომიური

რესპუბლიკის

უმაღლესი საბჭოს,

აფხაზეთის

ავტონომიური

რესპუბლიკის

მთავრობის აპარატისა

და აფხაზეთის

ავტონომიური

რესპუბლიკის

სამინისტროების მიერ

განხორციელებული

სახელმწიფო

01.01.20 -

01.01.22

10 066 600 შესაბამისობა

(უწყებათაშორ

ისი)

აუდიტის

ანგარიში

№12/36;

29.03.2023

ნოდარ გაბედავა -

წამყვანი

აუდიტორი

ფრიდონ დონაძე -

უფროსი

აუდიტორი

საბა გაწერელია -

აუდიტორი

2013 2014

შესყიდვების

შესაბამისობა

3. აფხაზეთის

ავტონომიური

რესპუბლიკის

უმაღლესი საბჭოს,

აფხაზეთის

ავტონომიური

რესპუბლიკის

მთავრობის აპარატისა

და აფხაზეთის

ავტონომიური

რესპუბლიკის

სამინისტროების მიერ

ავტოსატრანსპორტო

საშუალებების

მიღების, გამოყენებისა

და მათზე გაწეული

ხარჯების

შესაბამისობა

01.01.20 -

01.01.22

1 173 100 შესაბამისობა

(უწყებათა

შორისი)

აუდიტის

ანგარიში

№13/36;

29.03.2023

ნოდარ გაბედავა -

წამყვანი

აუდიტორი

ფრიდონ დონაძე -

უფროსი

აუდიტორი

საბა გაწერელია -

აუდიტორი

4. აფხაზეთის

ავტონომიური

რესპუბლიკის

განათლებისა და

კულტურის

სამინისტროს

კონტროლს

დაქვემდებარებული

ორგანიზაციების

(სსიპ-ები) ფულადი

სახსრების მიღება-

ხარჯვისა და

მატერიალური

ფასეულობების

გამოყენების

შესაბამისობა

01.01.20 -

01.01.22

3 763 760 შესაბამისობა აუდიტის

ანგარიში

(სას-ის

პრეზიდიუმის

ცვლილებით)

№30/36;

25.05.2023

ეთერ კაცაძე -

უფროსი

აუდიტორი

მიხეილ

გოდოლაძე -

უფროსი

აუდიტორი

ნინო ბრეგვაძე -

აუდიტორი

სულ: 37 574 075

2. 2022 წლის ბიუჯეტის ყოველკვარტალური ანალიზი (მონიტორინგი)

2022 წლის ბიუჯეტის ყოველკვარტალური ანალიზი (რესპუბლიკური ბიუჯეტის

შესრულების მიმდინარეობასთან დაკავშირებით მოხსენების მომზადების მიზნით)

ძირითადად ხორციელდებოდა შემდეგ სამინისტროებსა და უწყებებში:

 აფხაზეთის ა/რ უმაღლესი საბჭო;

 აფხაზეთის ა/რ მთავრობის აპარატი;

 აფხაზეთის ა/რ ფინანსთა და ეკონომიკის სამინისტრო;

 აფხაზეთის ა/რ ჯანმრთელობისა და სოციალური დაცვის სამინისტრო;

 აფხაზეთის ა/რ განათლებისა და კულტურის სამინისტრო;

 აფხაზეთის ა/რ იძულებით გადაადგილებულ პირთა სამინისტრო;

 იუსტიციისა და სამოქალაქო ინტეგრაციის საკითხებში აფხაზეთის ა/რ მინისტრის

აპარატი.

3. ჩატარებული აუდიტების შედეგები

აუდიტორული საქმიანობის განვითარების მიმართულებით, დეპარტამენტი ყურადღებას

უთმობდა სისტემური ხასიათის ხარვეზების გამოვლენასა და შესაბამისი

რეკომენდაციების გაცემას, რაც აისახა დეპარტამენტის დასკვნებსა და მოხსენებებში,

როგორც რესპუბლიკური ბიუჯეტის, ისე ცალკეული მხარჯავი დაწესებულებისათვის

ინფორმაციის მიწოდებისას.

ჩატარებული აუდიტებით გამოვლინდა რიგი გარემოებები, რომლებიც შესაბამის

რეაგირებას საჭიროებენ როგორც ცალკეული უწყების, ისე სისტემურ დონეზე.

სახელმწიფო უძრავ-მოძრავი ქონების გამოყენების (მართვის) ნაკლოვანებები

განსაკუთრებით უნდა აღინიშნოს აფხაზეთის ა/რ სამინისტროების, სხვადასხვა

ორგანიზაციისათვის (სსიპ-ები) და წილობრივი მონაწილეობით შექმნილი

საწარმოებისათვის გადაცემული უძრავ-მოძრავი ქონების გამოყენებასთან (მართვასთან)

დაკავშირებული ნაკლოვანებები, მით უმეტეს, თუ გავითვალისწინებთ, რომ აღნიშნული

ნაკლოვანებები წინა პერიოდშიც ფიქსირდებოდა და ისინი სრულად ჯერ კიდევ არ

გამოსწორებულა. ხშირია სახელმწიფო ქონების არა მარტო უკანონოდ (შესაბამისი

კანონიერი საფუძვლის გარეშე) გამოყენების, არამედ უმეტესად ისეთი ფაქტებიც, როდესაც

აღნიშნული ქონების მიმართვა არ ხორციელდება დანიშნულებისამებრ. შესაბამისად,

აშკარაა სახელმწიფო ქონების არამიზნობრივად და არაეფექტიანად გამოყენება (მართვა).

ასე მაგალითად:

განათლების სამინისტროს კონტროლს დაქვემდებარებული ორგანიზაციები (სსიპ-ები):

ანსამბლი „აფხაზეთი“

ანსამბლ „აფხაზეთის“ სარგებლობაში არსებული ფართი9 წარმოადგენდა სავარჯიშო

დარბაზს და განკუთვნილი იყო ანსამბლის მოცეკვავეთა სარეპეტიციოდ. აღნიშნულ უძრავ

ქონებაზე სათანადოდ არ ხორციელდებოდა დარბაზის გამოყენების კონტროლი. როგორც

დადგინდა, ანსამბლ „აფხაზეთის“ სამხატვრო ხელმძღვანელმა, წერილობითი

შეთანხმების10 საფუძველზე, კანონმდებლობის დარღვევით,11 ნება დართო ანსამბლის

პედაგოგს, ანსამბლის სარგებლობაში არსებული უძრავი ქონება პირადი სამეწარმეო

მიზნებისათვის გამოეყენებინა.12 აღნიშნული შეთანხმების არამართლზომიერად

გაფორმებაზე მიანიშნებს ის ფაქტებიც, რომ ამ დოკუმენტის შესახებ ინფორმაცია არ

ფიქსირდება ანსამბლის საქმისწარმოების რეესტრებში და ასევე არც მაკონტროლებელი

ორგანოსგანაა (განათლების სამინისტრო) მიღებული თანხმობა.

გამსახურდიას თეატრი

გამსახურდიას თეატრის სარგებლობაში არსებულ საკონცერტო დარბაზში13 2020 წელს არ

ჩატარებულა რაიმე ღონისძიება ან/და სპექტაკლი, ხოლო 2021 წელს ჩატარდა მხოლოდ 4

სპექტაკლი. ამავდროულად, აფხაზეთის ა/რ სხვადასხვა სტრუქტურის მიერ, დარბაზი

უსასყიდლოდ იქნა გამოყენებული 18 ღონისძიებისთვის. შესაბამისად, მთელი წლის

განმავლობაში დარბაზის გამოყენება ხდებოდა ძალიან მცირე დატვირთვით, ხოლო

9 ქ. თბილისში, დ.უზნაძის № 68-ში მდებარე 228,49 კვ. მ.
10 2021 წლის 1 ოქტომბრის შეთანხმება.
11 აფხაზეთის ავტონომიური რესპუბლიკის მთავრობის 2015 წლის 11 მარტის დადგენილება „№12 საჯარო სამართლის
იურიდიული პირის - აფხაზეთის სიმღერისა და ცეკვის სახელმწიფო აკადემიური ანსამბლი „აფხაზეთის“ დებულების
დამტკიცების შესახებ“, მუხლი 3, პუნქტი 5.
12 ანსამბლ „აფხაზეთის“ სარეპეტიციო დარბაზში ანსამბლის პედაგოგი ამეცადინებდა ბავშვებს (როგორც დევნილ, ასევე
არადევნილ) და ამ მომსახურებისთვის არადევნილი ბავშვების მშობლებისაგან იღებდა შესაბამის ანაზღაურებას, რომელიც
ირიცხებოდა პედაგოგის, როგორც მიკრო მეწარმის ანგარიშზე.
13 ქ. თბილისში, დ. უზნაძის №68-ში მდებარე 634.81 კვ.მ.

აუდირებული ორი წლის უმეტესი პერიოდი იგი თავისუფალი და გამოუყენებული იყო.

ვინაიდან თეატრს ჰქონდა უფლება აღნიშნული დარბაზი გაეცა იჯარით და მიეღო

შესაბამისი შემოსავლები, რაც მას არ განუხორციელებია, დაფიქსირდა უძრავი ქონების

არარაციონალურად გამოყენება, რის გამოც თეატრმა დაკარგა პოტენციური შემოსავლები.

კულტურის სააგენტო

კულტურის სააგენტო წყნეთში მდებარე მის სარგებლობაში არსებული ფართის14 მხოლოდ

ნაწილს იყენებდა მიზნობრივად.15 აღნიშნული უძრავი ქონების გამოყენებაზე სააგენტოს

არ ჰქონდა დანერგილი კონტროლის კონკრეტული მექანიზმები.

სააგენტოს სარგებლობაში არსებულ, თბილისში, ვაჟა-ფშაველას გამზირზე მდებარე,

ფართს16 − სარეპეტიციოდ, ინვენტარის შესანახად და საოფისედ იყენებდა

ფოლკლორული ანსამბლი „გუმბათი“, რომელიც ფუნქციონირებდა ყოველგვარი

სამართლებრივი საფუძვლის გარეშე. ამავდროულად, სააგენტო შესაბამისი შრომითი

ხელშეკრულების საფუძველზე გასცემდა შრომის ანაზღაურებას ამ ანსამბლის

ხელმძღვანელსა და პედაგოგებზე, ხოლო კონტროლის მექანიზმი არ იყო დანერგილი.

სააგენტოს სარგებლობაში არსებული თბილისში, დ. უზნაძის ქუჩაზე მდებარე ფართი17

წარმოადგენდა ღონისძიებებისა და გამოფენების გასამართად მოწყობილ არტ-გალერეას,

თუმცა ის უსასყიდლოდ გამოიყენებოდა მხოლოდ სააგენტოსა და აფხაზეთის ა/რ

სამთავრობო სტრუქტურების მიერ. სააგენტოს არ განუხორციელებია შესაბამისი ქმედითი

ღონისძიებები აღნიშნული ფართის იჯარით გასაცემად, რის გამოც ვერ მიიღო

შემოსავლები.

სააგენტოს სარგებლობაში არსებული მიწის ნაკვეთი,18 რომლის საბალანსო ღირებულება

4,323,856 ლარია, სააგენტოს უზუფრუქტით გადაეცა მისი მოთხოვნის საფუძველზე,

დონორების დაფინანსებით სპორტკომპლექსის აშენების მიზნით. მიუხედავად ამისა,

სააგენტოს მიერ არ შემუშავებულა განსახორციელებელი მიზნის პროექტი და არც

14 ქ. თბილისში, დაბა წყნეთში, ზონა „გ“, მაია წყნეთელის II ჩიხის №2-ში მდებარე 793 კვ.მ-დან გამოიყენებოდა მხოლოდ
150კვ.მ., ხოლო დანარჩენი ფართი გამოუყენებელი იყო.
15 თავისუფალი ჭიდაობისა და ბერძნულ-რომაული ჭიდაობის ვარჯიშებისათვის.
16 ქ. თბილისში, ვაჟა-ფშაველას გამზირი №76ბ-ში მდებარე 178.12 კვ.მ.
17 ქ. თბილისში, დ. უზნაძის №68-ში მდებარე 173.42 კვ.მ.

18 ქ. თბილისში, სამგორის რაიონში მდებარე 81,702 კვ.მ ფართი.

დაფინანსების გამცემი დონორი იქნა მოძიებული. სააგენტოს შემუშავებული ჰქონდა

მხოლოდ თავისი ხედვა სპორტკომპლექსის შესახებ, რომელიც წარედგინა

მაკონტროლებელს (განათლების სამინისტრო) და ეთხოვა მისი შემდგომი განხილვა;

თუმცა აღნიშნული ხედვა, შესაბამისი გადაწყვეტილების მიღების მიზნით, არ განუხილავს

არც სააგენტოს მაკონტროლებელს და არც სხვა ზემდგომ უწყებას. შესაბამისად, 8,1

ჰექტარი მიწის ნაკვეთის დანიშნულებისამებრ გამოსაყენებლად, როგორც სააგენტოს, ასევე

მაკონტროლებლის მიერ, არასაკმარისი ღონისძიებები იქნა გატარებული და ვერ ხდებოდა

მისი რაციონალურად განკარგვა.

ფინანსთა სამინისტრო და მასთან არსებული ორგანიზაციები (სსიპ-ები, შპს-ები და სხვა

ორგანიზაციები):

შპს-ები

ფინანსთა სამინისტროზე საქართველოს ეკონომიკისა და მდგრადი განვითარების

სამინისტროდან სარგებლობის უფლებით გადმოცემულ შენობა-ნაგებობის ფართებზე

ყოველგვარი სამართლებრივი (კანონიერი) საფუძვლის გარეშე, ქონების სარგებლობის

უფლებით გადაცემის დადგენილი წესის მოთხოვნათა შეუსაბამოდ, აუდიტის პერიოდში

(2021-2022 წლებში) განთავსებული იყო და ფუნქციონირებდა სამინისტროს 100%-იანი

წილობრივი მონაწილეობით დაფუძნებული შეზღუდული პასუხიმგებლობის

საზოგადოებები (შპს-ები), კერძოდ:

 ქ. ხობში, 100 კვ.მ ფართზე განთავსებული იყო და ფუნქციონირებდა შპს

„აფხაზეთიდან იგპ ხობის პოლიკლინიკა“;

 ქ. თბილისში, კალოუბნის ქ. №16-ში განთავსებული იყო და ფუნქციონირებდა შპს

„დევნილთა საოჯახო მედიცინის ცენტრი „აფხაზეთი“.19

პროგრამების სააგენტო

სააგენტოს ფინანსურ ანგარიშგებაში აღრიცხული უძრავი ქონების რეესტრის შესწავლით

19 აღნიშნული საკითხი დარეგულირდა 2023 წელს.

დადგინდა, რომ:

 ქ. ქუთაისში, გუგუნავას ქ. №1, ნაკვეთ 1-ში20 მდებარე 17084 კვ.მ არასასოფლო-

სამეურნეო დანიშნულების მიწის ნაკვეთზე განლაგებული 159,08 კვ.მ №1 და №2

შენობა-ნაგებობები გამოუყენებელი იყო.

 ზუგდიდის რაიონის სოფელ რიყეში21 მდებარე 185,766 კვ.მ არასასოფლო-

სამეურნეო დანიშნულების მიწის ნაკვეთი გამოუყენებელი იყო.

 ქ. თბილისში, კრწანისის ქ. №15-ში მდებარე22 150 000 კვ.მ რეკრეაციული ზონა

გამოუყენებლი იყო.

ამრიგად, იმის გამო, რომ მოქმედი კანონმდებლობით23 არ განხორციელდა სახელმწიფო

საკუთრებაში არსებული ქონების უსასყიდლოდ ან სასყიდლით (ქირით, იჯარით)

გადაცემა, სახელმწიფო საკუთრებაში არსებული ქონების გამოყენება ხორციელდებოდა

არამართებულად, არამიზნობრივად და არაეფექტიანად.

აფხაზეთის მთავრობა

 აფხაზეთის მთავრობის მიერ 2021 წელს მაღალი გამავლობის ავტომობილის

გადაუდებელი აუცილებლობით შესყიდვის ერთ-ერთ საფუძვლად საქართველოს

მაღალმთიან რეგიონებში ხშირი მივლინებები არ დადასტურდა,24 რის გამოც

მაღალი გამავლობის ავტომობილის შეძენის გადაუდებელი აუცილებლობა

მოკლებული იყო სათანადო საფუძველს. შესაბამისად, შეძენილი მაღალი

გამავლობის ავტომობილის ნაცვლად, ამავე კლასის მსუბუქი ავტომობილის

შეძენის შემთხვევაში, დაიზოგებოდა დაახლოებით 10 ათასამდე ლარი25 და

საბიუჯეტო სახსრებიც ეფექტიანად გაიხარჯებოდა.26

 მთავრობის აპარატს 2019 წლის ნოემბერში გადაეცა აფხაზეთის ა/რ

სავაჭრო-სამრეწველო პალატის მიერ 65 000 ლარად შეძენილი 2010 წელს

20 საკადასტრო კოდი: 03.05.24.398.
21 საკადასტრო კოდი: 43.09.02.399.
22 საკადასტრო კოდი: 81.16.03.109.
23 „სახელმწიფო ქონების შესახებ“ საქართველოს კანონის 33-ე მუხლის პირველი პუნქტი.
24 აფხაზეთის ავტონომიური რესპუბლიკის მთავრობის თავმჯდომარის მოადგილე იმყოფებოდა მივლინებით ქვეყნის
შიგნით:  2020 წელს - 37-ჯერ, მათ შორის, მხოლოდ საქართველოს მაღალმთიან რეგიონში (მესტია) - 2-ჯერ. 2021 წელს -
38-ჯერ, მათ შორის, მხოლოდ საქართველოს მაღალმთიან რეგიონში (მესტია) - 2-ჯერ.
25 მაღალი გამავლობის „ჯიპის“ ტიპის და იმავე კლასის მსუბუქი ავტომობილის ფასთა შორის სავარაუდო სხვაობა.
26 „სახელმწიფო შესყიდვების შესახებ“ საქართველოს კანონის მე-7 მუხლის მე-2 პუნქტის „ა“ ქვეპუნქტი.

გამოშვებული ავტომანქანა.27 აღნიშნული ავტომობილის რემონტისათვის 2020-2021

წლებში, ჯამში − აფხაზეთის ა/რ რესპუბლიკური ბიუჯეტიდან გაიხარჯა 26 487

ლარი, რაც ავტომანქანის შეძენის ღირებულების 41%-ია.

უმაღლესი საბჭო

 უმაღლესი საბჭოს აპარატის ბალანსზე რიცხული ავტომანქანა28 2020 წლის

აპრილში დაზიანდა ავტოსადგომზე დგომის დროს,29 თუმცა მომხდარი

შემთხვევის შესახებ არ ეცნობა სადაზღვევო კომპანიას და საპატრულო პოლიციას.

შესაბამისად, არ იქნა გამოყენებული დაზღვევის ხელშეკრულებით

გათვალისწინებული ზიანის ანაზღაურების მოთხოვნა და ავტომანქანა

გარემონტდა უმაღლესი საბჭოს აპარატისთვის გამოყოფილი საბიუჯეტო

სახსრებით.30 ავტოპარკის მოვლა-პატრონობასა და ექსპლუატაციაზე 2020 წლის

საბიუჯეტო ასიგნებების ფარგლებში შესრულდა31 1 700 ლარის ღირებულების

სამუშაოები.32 შესაბამისად, დაფიქსირდა საბიუჯეტო თანხების არარაციონალური,

არამიზნობრივი ხარჯვა;

 აფხაზეთის უმაღლესი საბჭოს თავმჯდომარის ბრძანების33 საფუძველზე ჩატარდა

ორგანიზაციის ძირითადი საშუალებებისა და მატერიალური ფასეულობების

ინვენტარიზაცია. ინვენტარიზაციის დროს გამოვლინდა 16 640 ლარის ძირითადი

აქტივების დანაკლისი, მათ შორის:

- ცეცხლსასროლი იარაღი34 − 1 ცალი, 1 202 ლარის ღირებულების

ორგანიზაციამ ინვენტარიზაციის ჩატარებამდე:

წერილით35 მიმართა საქართველოს შსს-ს სსიპ − მოსახურების სააგენტოს იმის თაობაზე,

თუ რომელი დოკუმენტის საფუძველზე იქნა დარეგისტრირებული პირად საკუთრებაში36

27 „მერსედეს-ბენც“  S550. ღნიშნული ავტომანქანის შესყიდვაში არსებული ნაკლოვანებები დაფიქსირებულია „აფხაზეთის
ა/რ რესპუბლიკური ბიუჯეტით განსაზღვრული ორგანიზაციების 2019 წლის 31 დეკემბრით დასრულებული პერიოდის
კონსოლიდირებული (ნაერთი) ანგარიშგების ფინანსური აუდიტის“ 2020 წლის 20 ოქტომბრის №28/36 ანგარიშში.
28 „ჰიუნდაი აქცენტი“ (სახ.ნომერი VWW-844 ).
29 აუდიტის ობიექტზე მოპოვებული ახსნა-განმარტებით.
30 შპს „ავტო მასტერ სერვისთან“  (ს/კ 436033187) სახელმწიფო შესყიდვის შესახებ 2020 წლის 10 მარტს გაფორმებული №34
ხელშეკრულებისა (NAT200004116) და 2020 წლის 7 ივლისს - №34/5 შეთანხმების საფუძველზე.
31 2020 წლის 9 ივლისის შესრულებული სამუშაოს აქტის მიხედვით.
32 თუნუქის სამუშაო (5 ნაჭერი), სამღებრო სამუშაო (5 ნაჭერი) და პოლირება.
33 2021 წლის 10 დეკემბრის №04/89 ბრძანება.
34 CZ-92, კალიბრი 6,35, № B8506.
35 2021 წლის 4 სექტემბრის № 233 წერილი.
36 უმაღლესი საბჭოს თავმჯდომარის ყოფილ მოადგილეზე, დ.გ-ზე.

უმაღლესი საბჭოს კუთვნილი37 ერთი ერთეული ცეცხლსასროლი იარაღი. საქართველოს

შსს-ს სსიპ − მომსახურების სააგენტოს წერილის38 მიხედვით, აღნიშნული ცეცხლსასროლი

იარაღი უმაღლესი საბჭოს თავმჯდომარის მოადგილეზე39 რეგისტრირებულია

მომსახურების სააგენტოს ბაზაში, მისი 2002 წლის 2 ივლისის განცხადების40 საფუძველზე

(ხელახალი რეგისტრაცია გავლილია 2011 წელს). უნდა აღინიშნოს, რომ საქართველოს

შსს-ს სსიპ − მოსახურების სააგენტოს წერილს დანართად არ ახლავს იარაღის საკუთრების

დამადასტურებელი დოკუმენტაცია. ამავდროულად, ვერც უმაღლესმა საბჭომ

წარმოადგინა ცეცხლსაროლი იარაღის საკუთრებაში რეგისტრაციის დამადასტურებელი

საბუთი.

აღსანიშნავია, რომ ორგანიზაციის მიერ მოქმედი კანონმდებლობის41 შესაბამისად,

ცეცხლსასროლი იარაღი არ იყო რეგისტრირებული იარაღის რეესტრში; ასევე

საქართველოში მოქმედი ინვენტარიზაციის ჩატარების ინსტრუქციის42 მოთხოვნების

მიუხედავად, გამოვლენილ დანაკლისთან დაკავშირებით, უმაღლეს საბჭოს დადგენილი

წესის მიხედვით (ინვენტარიზაციის დასრულებიდან 5 დღის ვადაში) შესაბამისი

შეკრებილი მასალების სამართალდამცავი ორგანოებისათვის გადაცემა არ

განუხორციელებია.43

დევნილთა სამინისტრო, პროგრამების სააგენტო

რამდენიმე შემთხვევაში44 სამსახურებრივ ავტომობილზე ფიქსირდებოდა ქალაქგარეთ,

მივლინების ბრძანების გარეშე საწვავის ჩასხმის ფაქტები.45 შესაბამისად, ვერ

იდენტიფიცირდებოდა სამსახურებრივი ავტომობილების მიზნობრივად გამოყენება და

იქმნებოდა საბიუჯეტო რესურსების არადანიშნულებით, არაეფექტიანად გამოყენების

რისკები.

37 1999 წლის 1 ივლისის მიღება-ჩაბარების აქტი.
38 2021 წლის 30 სექტემბრის წერილი № MIA.
39 აწ გარდაცვლილი.
40 იარაღთან დაკავშირებული ნებართვის შესახებ.
41 „იარაღის შესახებ“ საქართველოს კანონის 31-ე მუხლის მე-2 პუნქტის „ა“ ქვეპუნქტი.
42 საქართველოს ფინანსთა მინისტრის მიერ 2010 წლის 23 ივლისის №605 ბრძანებით დამტკიცებული „საბიუჯეტო
ორგანიზაციებში ქონების, მოთხოვნებისა და ვალდებულებების ინვენტარიზაციის ჩატარების წესის“ მე-13 მუხლის
ინვენტარიზაციისას გამოვლენილი სხვაობების რეგულირებისა და შედეგების გაფორმების წესის მე-2 პუნქტის „დ“
ქვეპუნქტი.
43 აფხაზეთის ა/რ უმაღლესი საბჭოს თავმჯდომარის 2023 წლის 30 მაისის №133 წერილით შესაბამისი მასალები გადაიგზავნა
საქართველოს მთავარ პროკურატურაში მხოლოდ მიმდინარე (ინფორმაციის შედგენის) მომენტისათვის.
44 დევნილთა სამინისტრო, სსიპ - პროგრამების და სერვისების სააგენტო.
45 36 შემთხვევა (1191 ლიტრი).

პროგრამების სააგენტო

 საწვავის ხარჯვის დადგენილი ლიმიტების შესახებ ბრძანება, უმეტესად

წარმოადგენდა ფორმალურ დოკუმენტს და საოპერაციო საქმიანობისას არ

გაითვალისწინებოდა მისი მოთხოვნები, რის გამოც ფაქტობრივად არ

კონტროლდებოდა ლიმიტების გადაჭარბების ფაქტები. საწვავის ავზის

მოცულობაზე მეტი რაოდენობით ჩასხმის ცალკეული შემთხვევა46 კი მიუთითებდა

საწვავის ჩიპის სხვა ავტომობილში შესაძლო გამოყენებაზე. აღნიშნულით

დასტურდება, რომ არ არსებობდა კონტროლის გარემო და იქმნებოდა საწვავის

არამიზნობრივად გახარჯვის რისკები.

 შესაბამისი ბრძანების47 საფუძველზე ჩატარებული ძირითადი საშუალებების და

მატერიალური ფასეულობების ინვენტარიზაციის შედეგად გამოვლინდა 44 031

ლარის ღირებულების ძირითადი აქტივების, მატერიალური მარაგების და

საცნობარო (02) ანგარიშზე არსებული აქტივის დანაკლისი. მათ შორის, საცნობარო

ანგარიშზე − 02 „პასუხსაგებ შენახვაზე მიღებული აქტივები“ აღრიცხული

აქტივების დანაკლისმა შეადგინა 5 290 ლარი. აღნიშნული დანაკლისი სააგენტომ

ამოიღო საცნობარო მუხლიდან და არ ასახა „მოკლევადიანი (მიმდინარე)

არაფულადი მოთხოვნები არაფინანსური აქტივების დანაკლისით (1-15-5000)“

ანგარიშზე, რომელზეც აღირიცხება მოთხოვნები ორგანიზაციის მომუშავეთა ან

სხვა ფიზიკურ თუ იურიდიულ პირთა ბრალეულობით ან სხვა მიზეზებით

გამოწვეული არაფინანსური აქტივების დანაკლისის თანხები.

 გარდა აღნიშნულისა, სააგენტოს მიერ 2021 წელს განხორციელებული სახელმწიფო

შესყიდვების ფარგლებში მიღებული აქტივების ინვენტარიზაციის შედეგად

გამოვლინდა 156 247 ლარის ღირებულების მატერიალური ფასეულობების

დანაკლისი და ასევე 27 598 ლარის ღირებულების მომსახურების შესყიდვის48

შეუსრულებლობა. ჯამში 183 845 ლარის აქტივებისა და მომსახურების მიღება

46 პროგრამების სააგენტოში 2021 წელს ავტომობილისათვის გამოყოფილი საწვავის ლიმიტი გადახარჯულ იქნა 1920
ლიტრით და ფიქსირდება 75 ლიტრის მოცულობის ავზის მქონე ავტომობილზე 103 ლიტრის ჩასხმის ფაქტი.
47 2021 წლის 18 ნოემბრის №50 ბრძანება.
48 მათ შორის,  1800,0 ლარი - ს/ს „თელასზე“ გადარიცხული თანხა.

სააგენტოს მიერ ჩამოწერილ იქნა ხარჯებში მოქმედი ინსტრუქციის49 შეუსაბამოდ

და არ აისახა მათი მოთხოვნების შესაბამის ანგარიშებზე.

 სააგენტოს მიერ კაპიტალიზდა შენობის50 სარდაფში შესრულებული სამუშაოები.

კაპიტალურ რემონტზე სულ დაიხარჯა 132 916 ლარი. უნდა აღინიშნოს, რომ

სამუშაოების რეალობის დადგენის მიზნით, საქართველოს გენერალური

პროკურატურის მიერ დანიშნულია ექსპერტიზა.

გამოვლენილ დანაკლისებსა და შეუსრულებელ მომსახურებაზე აღძრულია სისხლის

სამართლის საქმე და მიმდინარეობს გამოძიება საქართველოს გენერალურ

პროკურტურაში.

ფინანსთა სამინისტრო

2021 წელს ამორტიზებული 66 846 ლარის ღირებულების 7 ერთეული აქტივი არ

აფასებულა და არც საცნობარო 08 ანგარიშზე ასახულა მოქმედი ინსტრუქციის51

შესაბამისად.

ჯანდაცვის სამინისტრო

 საცნობარო მუხლის − (08) „ამორტიზებული ძირითადი აქტივები“ შესწავლისას

გაირკვა, რომ საქართველოს შსს-ს ქალაქ თბილისის პოლიციის დეპარტამენტის52

გამოძიების დაწყების შესახებ შეტყობინების მიხედვით, ჯანდაცვის სამინისტროს

ბალანსზე რიცხული საცხოვრებლიდან53 ორი ცალი ტელევიზორის54 ქურდობის

ფაქტზე დაიწყო გამოძიება. აღნიშნული ტელევიზორები, საერთო ღირებულებით −

1 239 ლარი, სამინისტროს მიერ ამოღებულ იქნა საცნობარო მუხლიდან და,

შესაბამისად, ინვენტარიზაციის მასალების მიხედვით არ მოძიებულა მათ შესახებ

ინფორმაცია და არ გამოვლენილა დანაკლისი. შედეგად, მოქმედი ინსტრუქციის55

49 საქართველოს ფინანსთა მინისტრის 2020 წლის 15 იანვრის №17 ბრძანებით დამტკიცებული ,,საბიუჯეტო
ორგანიზაციების ბუღალტრული აღრიცხვის ანგარიშთა გეგმის და მისი გამოყენების შესახებ ინსტრუქციის მე-8 მუხლის
„მოკლევადიანი (მიმდინარე) დებიტორული დავალიანებები“,  51-ე პუნქტი.
50 ქ. თბილისში, თამარაშვილის ქ. №15-ში მდებარე შენობა.
51 საქართველოს ფინანსთა მინისტრის 2020 წლის 15 იანვრის №17 ბრძანებით დამტკიცებული საბიუჯეტო
ორგანიზაციების ბუღალტრული აღრიცხვის ანგარიშთა გეგმის და მისი გამოყენების შესახებ ინსტრუქციის'' 67-ე მუხლი.
52 ისანი-სამგორის სამმართველოს I განყოფილების 2020 წლის N-MN0000224303TC.
53 ქ. თბილისში, კალოუბნის №16-ში მდებარე დროებითი საცხოვრებელი.
54 „ვესტელის" ფირმის.
55 საქართველოს ფონანსთა მინისტრის 2010 წლის 23 ივლისის №605 ბრძანებით დამტკიცებული „საბიუჯეტო
ორგანიზაციებში ქონების, მოთხოვნების და ვალდებულებების ინვენტარიზაციის ჩატარების წესის შესახებ“ ინსტრუქციის
პირველი მუხლის მე-9 პუნქტი − „ამორტიზებული ძირითადი აქტივების“ (08) ანგარიშზე აღირიცხება სრულად გაცვეთილი
(ამორტიზებული) ძირითადი აქტივები, საწყისი (ისტორიული) ღირებულების, არსებითი გაუმჯობესების, გადაფასების
შედეგად განსაზღვრული ღირებულებების მითითებით, მოქმედი კანონმდებლობის შესაბამისად, ჩამოწერამდე.

შესაბამისად არ მოხდა ზემოაღნიშნული ინფორმაციის გამჟღავნება სამინისტროს

ფინანსურ ანგარიშგებაში.

 საცნობარო (08) ანგარიშზე 100 081 ლარის ნაცვლად დაფიქსირდა 110 842 ლარი.

შესაბამისად, ფინანსური ანგარიშგების განმარტებითი შენიშვნების (08) საცნობარო

მუხლი არასწორად იქნა წარმოდგენილი 10 761 ლარით.

დევნილთა სამინისტრო

ფინანსური ანგარიშგების განმარტებითი შენიშვნების საცნობარო (04) ანგარიშზე აისახა

112 235 ლარის მატერიალური ფასულობები, ხოლო წარმოდგენილი ინფორმაციის

გადამოწმებით დაფიქსირდა 119 902 ლარი, სხვაობამ შეადგინა 7 667 ლარი. შესაბამისად,

აღნიშნული თანხით შემცირდა ფინანსურ ანგარიშგებაში წარმოდგენილი ინფორმაცია.

შრომის ანაზღაურების და ხელშეკრულებით (შტატგარეშე) მოსამსახურეების

დაქირავების ნაკლოვანებები

უმაღლესი საბჭო

უმაღლესი საბჭოს წევრი წელიწადში სარგებლობს 30 კალენდარული დღის შვებულებით,

რომელიც უმაღლესი საბჭოს წევრს რეგლამენტის მიხედვით მიეცემა უმაღლესი საბჭოს

სესიებს შორის პერიოდში, მთლიანად ან 2 ნაწილად. ასევე უმაღლესი საბჭოს

შინაგანაწესის მიხედვით, შვებულების მოთხოვნის შესახებ განცხადება წერილობითი

ფორმით წარედგინება უმაღლესი საბჭოს თავმჯდომარეს (უმაღლესი საბჭოს აპარატის იმ

თანამშრომლების მიერ, რომლებსაც ნიშნავს უმაღლესი საბჭოს თავმჯდომარე) ან

უმაღლესი საბჭოს აპარატის უფროსს (იმ თანამშრომლების მიერ, რომლებსაც ნიშნავს

უმაღლესი საბჭოს აპარატის უფროსი) საშვებულებო პერიოდის დაწყებამდე, სამი სამუშაო

დღით ადრე.

მიუხედავად ზემოაღნიშნულისა, 2021 წელს უმაღლესი საბჭოს წევრებმა 2 თვის

განმავლობაში (62 კალენდარული დღე) ისარგებლეს შვებულებით. შესაბამისად, 1 თვის

შვებულების ანაზღაურება, ჯამში − 85 814 ლარი გაიცა ყოველგვარი სამართლებრივი

საფუძვლის გარეშე.

პროგრამების სააგენტო

 2021 წელს შრომითი ხელშეკრულებით, არამუდმივ ამოცანათა შესასრულებლად

დასაქმებულ თანამშრომელთა რიცხოვნობამ გადააჭარბა კანონმდებლობით

დადგენილ ნორმას. კერძოდ, 30 დღეზე მეტი ვადით შრომითი ხელშეკრულებით

დასაქმებული 30 თანამშრომლიდან 25 მათგანის დასაქმების საკითხი უნდა

შეთანხმებულიყო აფხაზეთის მთავრობასთან. ზემდგომ ორგანოსთან შეთანხმების

გარეშე 2021 წელს დასაქმებული აღნიშნული 25 პირის წლიურმა შრომის

ანაზღაურებამ ჯამში შეადგინა 127 927 ლარი. შესაბამისად, ორგანიზაციის მიერ

მოქმედი კანონმდებლობის მოთხოვნების გაუთვალისწინებლობის გამო,

დაფიქსირდა საბიუჯეტო სახსრების კანონშეუსაბამო ხარჯვა.

 სააგენტოს მიერ თანამშრომლებზე გაცემული ხელფასი 3 400 ლარის ოდენობით არ

იყო დეკლარირებული შემოსავლების სამსახურში, რის გამოც საშემოსავლო

დეკლარაცია არასრულად იქნა წარდენილი და შეიქმნა შრომის ანაზღურების

არამართლზომიერად გაცემის რისკები.

აქვე ხაზგასმით უნდა აღინიშნოს ის გარემოება, რომ ხელშეკრულებით დასაქმებული

მოსამსახურეები (ისევე, როგორც წინა წლებში) უმეტესად ასრულებდნენ არა დროებით,

არამედ ხანგრძლივი პერიოდით − მუდმივი ხასიათის სამუშაოებს. ამავდროულად,

გაწეული საქმიანობის შესახებ ანგარიშის (ანგარიშგების) ოფიციალურად

დადასტურებული რაიმე სახის დოკუმენტი ან ინფორმაცია, რომლითაც დადგინდებოდა

შესრულებული კონკრეტული სამუშაოს (მომსახურება) შედეგი და აქედან მიღებული

სარგებელი, უმეტეს შემთხვევაში არ იყო წარმოდგენილი. ამასთანავე, არც გაფორმებულ

შრომით ხელშეკრულებებში ყოფილა ასახული შესრულებული სამუშაოს ანგარიშის

ფორმის შესახებ.

ზემოაღნიშნული ფაქტები დაფიქსირდა აფხაზეთის მთავრობაში, ჯანდაცვის,

განათლების, დევნილთა და ფინანსთა სამინისტროებში.

უწყებებში ხელშეკრულებით დასაქმებული მოსამსახურეების დაქირავებაზე გაწეული

ხარჯები56 საშუალოდ, „საქონელი და მომსახურების“ მუხლიდან გაწეული ხარჯების

47.3%-ს შეადგენდა, ხოლო „შრომის ანაზღაურების“ მუხლიდან გაწეულ ხარჯებთან

მიმართებით − 19.8%-ს. გარდა ამისა, ხელშეკრულებით დასაქმებულთა რიცხოვნობა

56 სას-ის მოხსენება აფხაზეთის ავტონომიური რესპუბლიკის 2022 წლის რესპუბლიკური ბიუჯეტის
შესრულების წლიურ ანგარიშზე, გვ.33.

შტატით დასაქმებულთა რიცხოვნობასთან მიმართებით, უმეტესად, 20%-45%-ის

ფარგლებში მერყეობდა, ხოლო წინა წელთან შედარებით ფიქსირდებოდა ხარჯების

17%-იანი ზღვრული ზრდა.

რესპუბლიკური ბიუჯეტით გათვალისწინებული პროგრამების დაგეგმვა-

შესრულების ნაკლოვანებები

აღსანიშნავია, რომ ჩატარებული აუდიტებით დაფიქსირდა როგორც

პროგრამების/ქვეპროგრამების დაგეგმვაში, ისე მათ შესრულებაში არსებული

ნაკლოვანებები. გამოვლენილი ხარვეზები ძირითადად უკავშირდებოდა „პროგრამული

ბიუჯეტის შედგენის მეთოდოლოგიის“57 შეუსაბამოდ დაგეგმვა-შესრულების ფაქტებს,

რაც არ იძლეოდა პროგრამებისა და ქვეპროგრამების ფარგლებში ხარისხობრივი,

პროდუქტიულობის, ეკონომიურობის და ეფექტიანობის პრინციპების გათვალისწინებით

დაგეგმილი/მიღწეული შედეგების სრულყოფილად შეფასების შესაძლებლობას.

ასე მაგალითად:

კულტურის სააგენტო

 სააგენტოს მიერ ხორციელდებოდა პროექტები, რომლებიც მტკიცდებოდა

სააგენტოს დირექტორის ბრძანებით, რასაც პროექტების სახით დაფინანსების

განხორციელებას მეთოდოლოგია არ ითვალისწინებს. ამვდროულად, მოქმედი

კანონმდებლობით, პროექტების მიზნების გათვალისწინებით, აღნიშნული

პროექტები წარმოადგენდა სუბსიდირების შინაარსის პროგრამებს/ქვეპროგრამებს.

სააგენტოში 2021 წლის აპრილამდე არ იყო შექმნილი შესაბამისი

პროგრამები/ქვეპროგრამები და პროექტების ხარჯების დაფინანსება

ხორციელდებოდა სააგენტოს აპარატის პროგრამული კოდიდან, რომელიც

შინაარსით წარმოადგენს მართვის და რეგულირების სახის პროგრამას.

შესაბამისად, სააგენტოს არ განუხორციელებია მოქმედი კანონმდებლობის

მოთხოვნების მიხედვით პროგრამების/ქვეპროგრამების 2020 წლის აფხაზეთის ა/რ

რესპუბლიკურ ბიუჯეტში ასახვა. აღნიშნული პროექტების შესწავლით

გამოვლინდა, რომ არ იყო შემუშავებული დამტკიცებულ პროექტებში დაგეგმილი

ღონისძიებები და ამ ღონისძიებების შედეგად მიღებული შედეგის შეფასების

57 საქართველოს ფინანსთა მინისტრის 2015 წლის 14 აგვისტოს №265 ბრძანება.

კრიტერიუმები, რის გამოც ვერ დადგინდა ჯამში 113,397 ლარის ხარჯის გაწევით

მიღებული შედეგი და გაწეული ხარჯების მართლზომიერება.

 2021 წლის ქვეპროგრამების მოსალოდნელი შედეგები ხშირ შემთხვევაში იყო

ძალიან ზოგადი და არაგაზომვადი; ასევე არ მომხდარა მოსალოდნელი შედეგების

მიღწევის შეფასების ინდიკატორების სათანადოდ გაწერა, რაც საშუალებას

შექმნიდა დადგენილიყო, რა დონეზეა მიღწეული ქვეპროგრამით დასახული

მიზნები.

 ქვეპროგრამა „საშემსრულებლო ხელოვნება“ 2021 წელს არ განხორციელდა და,

შესაბამისად, ვერ იქნა ათვისებული დაგეგმილი 6 000 ლარის საბიუჯეტო სახსრები.

ობიექტის მიერ მოწოდებული ინფორმაციით, ქვეპროგრამის შეუსრულებლობა

გამოიწვია COVID-19-ის პანდემიამ; თუმცა ზოგადი ანალიზი ცხადყოფს, რომ

აღნიშნულის შესახებ ქვეპროგრამის დაგეგმვის/დამტკიცების ეტაპზეც ცნობილი

უნდა ყოფილიყო პროგრამის განმახორციელებლებისთვის.

 ქვეპროგრამა − „ფესტივალებისა და კონკურსების ხელშეწყობა“, დაგეგმილი

ბიუჯეტით − 8 000 ლარი, 2021 წელს არ განხორციელდა, რადგან სააგენტოს მიერ

მოწოდებული ინფორმაციით დაინტერესება არ გამოხატეს პოტენციურმა

ბენეფიციარებმა, თუმცა ფაქტობრივი შესწავლით დადგინდა, რომ ქვეპროგრამის

ფარგლებში კომისიური გადაწყვეტილებით58 დაფინანსდა ერთი განმცხადებელი.

შესაბამისად, სააგენტოს მიერ სათანადოდ არ იყო შესწავლილი პოტენციური

ბენეფიციარები და მათი შესაძლო დაინტერესების სფეროები.

 ქვეპროგრამის − „აფხაზეთის სპორტული ტურნირების“ ფარგლებში 2021 წელს

ვერ იქნა ათვისებული 8 372 ლარი. როგორც დადგინდა, აღნიშული გამოწვეული

იყო იმით, რომ ქვეპროგრამით განსაზღვრული ერთ-ერთი ტურნირი

(მინიფეხბურთში) უნდა გამართულიყო აფხაზეთის აღმასრულებელი

ხელისუფლების დაწესებულებებს შორის, მაგრამ მისი ჩატარება COVID-19-ის

პანდემიის პირობებში ვერ მოხერხდა. მიუხედავად იმისა, რომ ამ ქვეპროგრამის

ფარგლებში პანდემია დაფიქსირებული იყო პროგრამის შეუსრულებლობის

რისკად, პროგრამის განხორციელებაზე პასუხისმგებელმა პირებმა ვერ

გათვალისწინეს აღნიშნული გარემოება.

58 კომისიის 2021 წლის 6 ივლისის სხდომის ოქმი №10.

აღრიცხვა-ანგარიშგებაში არსებული ნაკლოვანებები

აფხაზეთის ა/რ საკანონმდებლო და აღმასრულებელი ხელისუფლების თითქმის ყველა

უწყებაში აღრიცხვა-ანგარიშგებაში არსებული ნაკლოვანებები გამოვლინდა რამდენიმე

მიმართულებით. გამოვლენილი ნაკლოვანებები ძირითადად დაკავშირებული იყო

სამინისტროებსა და სხვადასხვა უწყებაში არაფინანსური აქტივების, მათ შორის,

ძირითადი აქტივების, მარაგების, გრძელვადიანი მცირეფასიანი აქტივების,

არამატერიალური აქტივების არასათანადოდ აღრიცხვასა და ფინანსურ ანგარიშგებებში

შესაბამისი ინფორმაციის არასწორად ასახვასთან, რაც არ იძლეოდა ფინანსური

ანგარიშგებების სწორად აღქმის შესაძლებლობას და ქმნიდა მომხმარებლებისათვის

არარელევანტური ინფორმაციის მიწოდების რისკებს.

აღსანიშნვია, რომ თანხობრივად არასწორად აღრიცხული და/ან ფინანსურ

ანგარიშგებაში არასწორად ასახული და გამოვლენილი უზუსტობები სხვადასხვა

დაწესებულების მიხედვით მერყეობდა რამდენიმე ათასი ლარიდან ათეულ ათას

ლარამდე.

აღრიცხვა-ანგარიშგებაში არსებული ნაკლოვანებები გამოვლინდა: ფინანსთა და

განათლების სამინისტროებში, უმაღლეს საბჭოში, აფხაზეთის მთავრობასა და მის

დაქვემდებარებაში არსებულ ორგანიზაციებში, ასევე დევნილთა სამინისტროში.

სახელმწიფო შესყიდვებში არსებული ნაკლოვანებები

სახელმწიფო შესყიდვების განხორციელებისას დაფიქსირდა არა მარტო

განხორციელებული შესყიდვების შესახებ ინფორმაციის ატვირთვის ვადების დარღვევის

ფაქტები, არამედ აღინიშნებოდა სახელმწიფო შესყიდვების დაგეგმვასა და

კანონმდებლობის სხვადასხვა მოთხოვნის შესრულებაში არსებული ხარვეზები; ჯამში კი

გამოვლენილი ნაკლოვანებები ქმნიდა საბიუჯეტო სახსრების არაეფექტიანად და

არაეკონომიურად ხარჯვის რისკებს.

სახელმწიფო შესყიდვების კანონმდებლობასთან შესაბამისობის კუთხით არსებული

ნაკლოვანებები დაფიქსირდა უმაღლეს საბჭოში, აფხაზეთის მთავრობის აპარატში,

განათლების, დევნილთა, აფხაზეთის ჯანდაცვისა და ფინანსთა სამინისტროებში.

კერძოდ:

 რვა59 შემსყიდველ ორგანიზაციაში შესყიდვის საჭიროებები არ განსაზღვრულა

რაციონალური გათვლებისა და ანალიზის საფუძველზე. საჭირო შესყიდვების

სწორად და რაციონალურად დასაგეგმად არ იყო ჩამოყალიბებული

მართლზომიერი პრაქტიკა. აღნიშნულ პირობებში, აუდიტის ობიექტებზე

სახელმწიფო შესყიდვის წლიურ გეგმებს სხვადასხვა დროს, 2020-2021 წლებში

დაემატა, შესაბამისად, 309 და 354 ახალი პოზიცია შესყიდვის ახალი ობიექტის

სახით, რაც თანხობრივად 874 040 და 1 118 100 ლარს შეადგენდა და შესყიდვის

გეგმის თავდაპირველ ვერსიაში არ იყო გათვალისწინებული.

 ორ შემთხვევაში60 სახელმწიფო შესყიდვების დაგეგმვის დროს ბაზრის კვლევა არ

ჩატარებულა ან ჩატარებული კვლევა ფორმალურ ხასიათს ატარებდა. აღნიშნული

გარემოება არ ემსახურებოდა პოტენციური მიმწოდებლების გამოვლენისა და

შემსყიდველი ორგანიზაციისათვის მისაღები ხელშეკრულების პირობების

განსაზღვრის მიზნებს. ბაზრის არასათანადო კვლევის შედეგად შესყიდვის

სავარაუდო ღირებულება არასწორად იყო განსაზღვრული. პროცესი არ იყო

ფორმალიზებული და ვერ დგინდებოდა, რომელი მეთოდით ხდებოდა შესყიდვის

სავარაუდო ღირებულების განსაზღვრა.61

 უმაღლეს საბჭოში 2020-2021 წლებში გამოცხადებული 12 ტენდერიდან, 7-ში −

მონაწილეობა მიიღო მხოლოდ ერთმა პრეტენდენტმა და,

შესაბამისად, უკონკურენტო გარემოში ჩატარებულ ტენდერებში საერთო ეკონომია

დაფიქსირდა მხოლოდ 6%.

 აფხაზეთის ა/რ მთავრობის აპარატში 2020-2021 წლებში განხორციელებული 13

ტენდერიდან, 9 შემთხვევაში მონაწილეობა მიიღო მხოლოდ ერთმა პრეტენდენტმა,

ანუ ტენდერი ჩატარდა უკონკურენტო გარემოში. შესაბამისად, შესყიდვის

სავარაუდო ღირებულებასა და საბოლოო ღირებულებას შორის სხვაობა (ეკონომია)

არ დაფიქსირებულა.

59 უმაღლესი საბჭო, მთავრობის აპარატი, ფინანსთა სამინისტრო, განათლების სამინისტრო, დევნილთა სამინისტრო,
ჯანდაცვის სამინისტრო, სსიპ - კულტურისა და სპორტის სააგენტო და იუსტიციის სამინისტროს აპარატი.
60 უმაღლესი საბჭო და იგპ სამინისტრო.
61 მიწოდებული ფასების უმცირესი, ან მაღალი ფასით ან/და კომბინირებული ფასი.

 დევნილთა სამინისტროში 2020-2021 წლებში განხორციელებული 11 ტენდერიდან,

2 შემთხვევაში მონაწილეობა მიიღო მხოლოდ ერთმა პრეტენდენტმა, ანუ ტენდერი

ჩატარდა უკონკურენტო გარემოში.

 ჯანდაცვის სამინისტროში 2020-2021 წლებში გამოცხადებული 59 ელექტრონული

ტენდერიდან, 27 შემთხვევაში მონაწილეობა მიიღო მხოლოდ ერთმა პრედენდენტმა

და ტენდერი ჩატარდა უკონკურენტო გარემოში. შესაბამისად, 27-დან 12

შემთხვევაში, შესყიდვის სავარაუდო ღირებულებასა და საბოლოო შეთავაზებას

შორის სხვაობა არ დაფიქსირებულა. გარდა ამისა, გამოცხადებული 59

ტენდერიდან,  13 − არ შემდგარა.

 ფინანსთა სამინისტროს აგრარულ საკითხთა დეპარტამენტმა 2020 წლის 18

ნოემბერს გამოაცხადა ელექტრონული ტენდერი62 „მდ.ენგურის ე.წ. „გამყოფი

ხაზის“ ორივე მხარეს მცხოვრებ დევნილ ფერმერთა შემოსავლების ზრდის

ხელშეწყობის პროგრამის“ ფარგლებში თხილისა და ტყემლის ჯიშის ნერგების

შესყიდვაზე. ტენდერში მონაწილეობა მიიღო ერთმა პრეტენდენტმა. კომისიის

სხდომის ოქმით, პრეტენდენტს მოეთხოვა წარმოედგინა ქართული ჯიშის

ნერგების ტექნიკური მახასიათებლების შესახებ ინფორმაცია და რეკომენდაციები

მათი შემდგომი განვითარებისთვის, რომელიც გაცემული იქნებოდა

კვალიფიციური (ლიცენზირებული) აგრარული მიმართულების

რეგისტრირებული შესაბამისი დაწესებულების მიერ, თუმცა პრედენტენმა

აღნიშნული დოკუმენტი არ წარმოადგინა იმის გამო, რომ აღნიშნული დოკუმენტი

არ იყო მოთხოვნილი ტექნიკური დოკუმენტაციით. შესაბამისად, აუდიტის

ობიექტს არ ჰქონდა მისი დისკვალიფიკაციის საფუძველი, თუმცა მიღებულ იქნა

გადაწყვეტილება ტენდერის ჩაშლილად გამოცხადების თაობაზე. შემსყიდველმა

ორგანიზაციამ სახელმწიფო შესყიდვების მოდულში ატვირთა მოთხოვნა

გადაუდებელი აუცილებლობით შესყიდვის63 განხორციელებაზე, რაზეც მიიღო

თანხმობა და საქონლის შეძენა განახორციელა ორი გამარტივებული შესყიდვით,64

თუმცა ამ კონკრეტულ შემთხვევაში აუდიტის ობიექტის მიერ გამარტივებული

შეყიდვისას არ იქნა მოთხოვნილი ელექტრონული ტენდერის ჩაშლის საფუძვლად

გამოყენებული ლიცენზირებული ორგანიზაციის დოკუმენტი. აღსანიშნავია, რომ

62 NAT200017337.
63 SMP200004861.
64 CMR200141133 და CMR200142143.

შემსყიდველი ორგანიზაციის მიერ ვერ იქნა განმარტებული, რატომ მიენიჭა

ლიცენზირებულ დოკუმენტს გადამწყვეტი მნიშნელობა ელექტრონული

ტენდერის ჩატარების დროს, მაშინ როდესაც გამარტივებული შესყიდვებისას

აღნიშნული დოკუმენტი მოთხოვნილი არ ყოფილა.

 დეზინფექციასა და მასთან დაკავშირებული მომსახურებები ფინანსთა

სამინისტროს მინერალური რესურსების სააგენტოს (2020 წელს) და

რეორგანიზაციის შემდეგ მისი სამართალმემკვიდრის − სსიპ − აფხაზეთიდან

იძულებით გადაადგილებულ პირთა-დევნილთა მომსახურების სააგენტოს (2021

წელს) მიერ ჩატარდა ოთხ ეტაპად.65 სადეზინფექციო სამუშაოების ჩატარებასთან

დაკავშირებით, არასრულყოფილად შედგენილი აქტების, მითითებული

არარეალური ვადების გათვალისწინებით და ჩატარებული სამუშაოების საეჭვო

მოცულობებიდან გამომდინარე, ფიქსირდება 107 750 ლარის საბიუჯეტო სახსრების

არამიზნობრივად ხარჯვის რისკები.

 2021 წელს სსიპ − პროგრამების და სერვისების სააგენტოში განხორციელდა სულ

139 სახელმწიფო შესყიდვა და გაიხარჯა 469 702 ლარი. კერძოდ:

 10 კონსოლიდირებული შესყიდვა − 20 137 ლარის საკასო ხარჯით.

 3 ელექტრონული ტენდერი − 178 281 ლარის საკასო ხარჯით.

 126 გამარტივებული შესყიდვა (ერთ პირთან მოლაპარაკება) – 271 283

ლარის საკასო ხარჯით.

აღნიშნული სახელმწიფო შესყიდვების ფარგლებში გაფორმებული ხელშეკრულებებით

გათვალისწინებული მოთხოვნების სრულყოფილად შეუსრულებლობის პირობებში (2

ელექტრონული ტენდერი და 39 გამარტივებული შესყიდვა), მიმწოდებლებზე

გადარიცხულმა თანხამ ჯამში შეადგინა 314 971 ლარი, რაც სულ განხორციელებული

სახელმწიფო შესყიდვებით გახარჯული თანხის 67,1%-ია. ზემოაღნიშნული თანხიდან

დაფიქსირდა:

 მატერიალური ფასეულობების დანაკლისი − 156 257 ლარი.

 შეუსრულებელი მომსახურება და სამუშაოები − 25 798 ლარი.

65 I - CMR200062611 - გამარტივებული შესყიდვა გადაუდებელი აუცილებლობით.
II - NAT2000013033 - ელექტრონული ტენდერი აუქციონის გარეშე.
III - CMR210027621 - გამარტივებული შესყიდვა.
IV - NAT210016589 - ელექტრონული ტენდერი აუქციონის გარეშე.

 დასაზუსტებელი სამშენებლო სამუშაოების მოცულობა (მიმდინარეობს

საქართველოს პროკურატურის მიერ დანიშნული ექსპერტიზა) − 132 916

ლარი.

ამრიგად, ზემოთ ჩამოთვლილ სახელმწიფო შესყიდვებთან დაკავშირებული

დოკუმენტაცია ფინანსთა სამინისტროს მიერ (7 წერილით) გადაიგზავნა საქართველოს

გენერალურ პროკურატურაში, რაზეც აღიძრა სისხლის სამართლის საქმე და დაიწყო

გამოძიება. ორ შემთხვევაში66 გამოტანილ იქნა საქართველოს გენერალური

პროკურატურის დადგენილება პროგრამების სააგენტოს დაზარალებულად ცნობის

შესახებ.

4. გაცემული რეკომენდაციების შესრულების მდგომარეობა

ჩატარებული აუდიტების შედეგად გამოვლენილი დარღვევა-ნაკლოვანებების

გამოსწორების მიზნით გაიცა შესაბამისი რეკომენდაციები, რომელთა შესრულებასთან

დაკავშირებით გატარებული ღონისძიებების შესახებ ყველა აუდიტის ობიექტიდან

შემოვიდა სხვადასხვა ოფიციალური ინფორმაცია. ჩატარებული ანალიზით, გაცემული

რეკომენდაციების შესრულების მხრივ ცალკეული ორგანიზაციის კუთხით გარკვეული

გაუმჯობესების ტენდენციები შეინიშნება, თუმცა საერთო ჯამში მდგომარეობა ჯერ კიდევ

შორსაა სასურველისაგან. კერძოდ, ყველა მხარჯავი დაწესებულების მიხედვით, ჯამში

2022 წელს, წინა პერიოდში გაცემული რეკომენდაციების 100%-ია შესრულებული, მაშინ

როდესაც 2021 წლის ანალოგიური მაჩვენებელი 8%-ს შეადგენდა.

დიაგრამა №4. რეკომენდაციების შესრულების მდგომარეობა წლების მიხედვით (%)

66 საქართველოს გენერალური პროკურატურის 2021 წლის 7 აგვისტოს NSX0001693659WN და 2021 წლის 5 ნოემბრის
NZZ0002041661ZH დადგენილებები დაზარალებულად ცნობის შესახებ.

100%

8%

2022 წ. 2021 წ.

2022 წელს გაიცა 2 რეკომენდაცია, რომელთაგან ორივე შესრულდა; 2021 წელს გაიცა 13

რეკომენდაცია, რომელთაგან 2021 წელს შესრულდა 1 (8%), თუმცა 2022 წლის ჩათვლით,

დღეის მდგომარეობით ყველა შესრულებულია.

ცხრილი №2

მხარჯავი დაწესებულებების მიერ 2021-2022 წლებში67 რეკომენდაციების შესრულება

2022 წელი68

№
აუდიტის
ობიექტი

აუდიტი
ს
სახეობა

გაცემუ
ლი

რეკომენ
დაციები

ს
რაოდენ

ობა

შესრულებუ
ლი

რეკომენდაც
იების

რაოდენობა

სხვაობა
გაცემულ

და
შესრულე

ბულ
რეკომენდ

აციებს
შორის
(სვეტი
4/5)

რეკომენდაციების
შესრულების %

(სვეტი 5/4)

წინა საანგარიშო
პერიოდში

რეკომენდაციების
შესრულების %

1 2 3 4 5 6 7 8

1

აფხაზეთ
ის ა/რ

უმაღლეს
ი საბჭო

ფინანსუ
რი 1 1 0 100 100

2

აფხაზეთ
ის ა/რ

განათლე
ბისა და

კულტურ
ის

სამინისტ
რო

ფინანსუ
რი 1 1 0 100 0

3

აფხაზეთ
ის ა/რ

ფინანსთა
და

ეკონომიკ
ის

სამინისტ
რო

ფინანსუ
რი 2 2 0 100 0

67 2021 წლის ბოლოსათვის აუდიტების დასრულების გამო, 2021 წლის მონაცემები რეკომენდაციების
შესრულების ვადებიდან გამომდინარე, ძირითადად, ატარებდა სტატუსს - მიმდინარე.
68 2022 წელს ძირითადად შესრულდა წინა, 2021 წელს გაცემული რეკომენდაციები.

4

აფხაზეთ
ის ა/რ

იძულები
თ

გადაადგ
ილებულ
პირთა -
დევნილ

თა
სამინისტ

რო

ფინანსუ
რი 1 1 0 100 0

5

აფხაზეთ
ის ა/რ

იუსტიცი
ისა და

სამოქალა
ქო

იტეგრაცი
ის

საკითხებ
ში

მინისტრ
ის

აპარატი

1 1 0 100 0

4

სსიპ −
ბიზნესინ
კუბატორ

ი

ფინანსუ
რი 1 1 0 100 0

5

სსიპ −
სერვისებ

ისა და
პროგრამე

ბის
სააგენტო

ფინანსუ
რი 2 2 0 100 0

6

აფხაზეთ
ის ა/რ

იძულები
თ

გადაადგ
ილებულ
პირთა −
დევნილ

თა
სამინისტ

რო

შესაბამი
სობა

2 2 0 100 50

7

სსიპ -
დევნილ

თა
საარსებო

2 2 0 100 0

წყაროები
ს

მხარდამწ
ერი

პროექეტე
ბისა და

პროგრამე
ბის

სააგენტო

შესაბამი
სობა

სულ: 13 13 0 100 8

განსხვავებული მდგომარეობაა აუდიტის ობიექტების მიერ 2021-2022 წლებში გაცემული

რეკომენდაციების შესრულების კუთხით.

დიაგრამა №5. რეკომენდაციების შესრულების დინამიკა ობიექტების მიხედვით

5. აფხაზეთის  ა/რ უმაღლეს საბჭოში წარდგენილი ინფორმაციები

 მოხსენება „2021 წლის აფხაზეთის ავტონომიური რესპუბლიკის რესპუბლიკური

ბიუჯეტის შესრულების შესახებ მთავრობის ანგარიშზე“;

2022 წელი 2021 წელი

რეკომენდაციების შესრულების დინამიკა

აფხაზეთის ა/რ მთავრობა

აფხაზეთის ა/რ ფინანსთა და ეკონომიკის სამინისტრო

აფხაზეთის ა/რ განათლებისა და კულტურის სამინისტრო

აფხაზეთის ა/რ უმაღლესი საბჭო

აფხაზეთის ა/რ დევნილთა სამინისტრო

პროგრამების და სერვისების სააგენტო

სსიპ - ბიზნესინკუბატორი

 ინფორმაცია რესპუბლიკური ბიუჯეტის ხარჯვასა და შესრულებასთან

დაკავშირებული 2021 წელს ჩატარებული აუდიტების შედეგების შესახებ;

 დასკვნა „აფხაზეთის ავტონომიური რესპუბლიკის 2022 წლის რესპუბლიკური

ბიუჯეტის შესახებ“ აფხაზეთის ავტონომიური რესპუბლიკის კანონში

ცვლილებების შეტანის თაობაზე;

 დასკვნა „აფხაზეთის ავტონომიური რესპუბლიკის 2023 წლის რესპუბლიკური

ბიუჯეტის შესახებ“ აფხაზეთის ავტონომიური რესპუბლიკის კანონის პროექტზე;

 მოხსენება „2022 წლის აფხაზეთის ავტონომიური რესპუბლიკის რესპუბლიკური

ბიუჯეტის შესრულების მიმდინარეობის შესახებ მთავრობის ანგარიშზე“.

მოხსენება „2021 წლის აფხაზეთის ავტონომიური რესპუბლიკის რესპუბლიკური

ბიუჯეტის შესრულების შესახებ მთავრობის ანგარიშზე“

დადგენილი წესით, 2022 წელს უმაღლეს საბჭოს წარედგინა მოხსენება „აფხაზეთის ა/რ

2021 წლის რესპუბლიკური ბიუჯეტის შესრულების შესახებ“ მთავრობის ანგარიშთან

დაკავშირებით.

მოხსენებაში აისახა „აფხაზეთის ა/რ 2020 წლის რესპუბლიკური ბიუჯეტის შესრულების

წლიური ანგარიშის“ შემოწმების, აგრეთვე ავტონომიური რესპუბლიკის დაწესებულებათა

აუდიტის განზოგადებული შედეგები, რომელთაც თან ახლდა რეკომენდაციები

გამოვლენილი ნაკლოვანებებისა და ხარვეზების გამოსწორების თაობაზე.

აფხაზეთის მთავრობის მიერ ბიუჯეტის მართვის სისტემის სრულყოფისათვის

განხორციელებული ღონისძიებების მიუხედავად, ჯერ კიდევ ფიქსირდება გარკვეული

ხარვეზები საჯარო ფინანსების მართვაში, რომელთა აღმოსაფხვრელად, აგრეთვე

გრძელვადიანი დაგეგმვისა და შედეგზე ორიენტირებული საბიუჯეტო მართვის

პრინციპების დასანერგად, მოხსენებაში აღინიშნა, რომ:

- დაგეგმვისა და შესრულების პროცესში დამატებითი ყურადღება უნდა მიექცეს, ერთი

მხრივ, გამოყენებული პროგნოზების საიმედოობასა და რეალისტურობას, მეორე მხრივ,

წლის განმავლობაში აგრეგატული მაჩვენებლების იმ ფაქტობრივ ტენდენციებს,

რომელთაც შეუძლიათ არსებითი ზეგავლენა მოახდინონ რესპუბლიკური ბიუჯეტის

შემოსულობებისა და გადასახდელების შესრულების პროცესზე; გაძლიერდეს მუშაობა

ბიუჯეტის ფორმირების დროს საბიუჯეტო სახსრების სწორად განსაზღვრა-დაგეგმვის

საქმეში;

- მნიშვნელოვანი მსჯელობის საგანი უნდა გახდეს ის ფაქტი, რომ 2021 წელსაც (ისევე

როგორც - 2020 წელს) დაფიქსირდა რესპუბლიკური ბიუჯეტის დაგეგმვის საწყის ეტაპზე

ზედმეტად კონსერვატიული (არასწორი) მიდგომა და, შესაბამისად, ბიუჯეტის როგორც

საშემოსავლო, ისე საგასავლო ნაწილის არარეალურად დაგეგმვა გახდა ბიუჯეტის

ანგარიშზე წარმოქმნილი საკმაოდ მაღალი ნაშთის ერთ-ერთი მნიშვნელოვანი მიზეზი;

- განსაკუთრებით ყურადსაღებია ცალკეულ შემთხვევაში ფისკალური წლის ბოლოს

ბიუჯეტის გადასახდელების ზრდა, რაც შეიძლება დაკავშირებული იყოს ობიექტურ

გარემოებებთან, თუმცა ზემოაღნიშნული არსებითი ზრდა საჯარო ფინანსების მართვაში

არსებულ სისტემურ ხარვეზებზე მიუთითებს;

- მხარჯავი დაწესებულებების მხრიდან სათანადო ყურადღება დაეთმოს საბიუჯეტო

პროცესის მართვას, საბიუჯეტო სახსრების მიზნობრივად და ეფექტიანად მიმართვას და

გამოყენებას;

- ყურადღება გამახვილდეს სხვადასხვა ტიპის პროგრამის დაფინანსების მართვასთან და

აღნიშნული მიმართულებით სახელმწიფო სახსრების განკარგვის კონტროლის

მექანიზმებთან დაკავშირებულ პრობლემებზე;

- დამატებითი ყურადღება გამახვილდეს ჯანდაცვის და განათლების პროგრამების

მართვაზე, რაც გულისხმობს შესაბამის მონაცემთა ბაზის სრულყოფას და სახსრების

განკარგვის კონტროლის გაუმჯობესებას;

- დამატებითი ყურადღება მიექცეს საჯარო სამართლის იურიდიული პირების

სახსრების მართვას, როგორც სახელმწიფო ბიუჯეტის დაგეგმვის, ისე შესრულების

ეტაპებზე, ასევე სსიპ-ების ფინანსური მონაცემების შესახებ ანგარიშგების სრულყოფას;

- მხარჯავი დაწესებულებების მხრიდან უზრუნველსაყოფია ქონების სწორად,

მიზნობრივად, ეფექტიანად და კანონთან შესაბამისობით მართვა-გამოყენება და

სახელმწიფო შესყიდვებისათვის განკუთვნილი ფულადი სახსრების რაციონალური

ხარჯვა;

- ყურადღება გამახვილდეს იმ გარემოებაზე, რომ სარეზერვო ფონდის სახსრების

მიმართვა ცალკეული პირის მატერიალური და სოციალური მოთხოვნების

დასაკმაყოფილებლად იმ პირობებში, როდესაც წლიური ბიუჯეტის კანონით ამ

მიმართულებით გათვალისწინებულია შესაბამისი რესურსები აფხაზეთის მთავრობის

წარმომადგენლობების ასიგნებებში, არ არის მთავრობის სარეზერვო ფონდის ფუნქცია;

- მეტი ყურადღება დაეთმოს მხარჯავი დაწესებულებების მიერ ფინანსური ანგარიშგების

წარდგენის უტყუარობასა და სისრულეს, რომელიც უნდა გამომდინარეობდეს საანგარიშო

პერიოდში არსებული ყველა სამეურნეო ფაქტიდან, ქვეყანაში დადგენილი აღრიცხვა-

ანგარიშგების წესებიდან და ასახავდეს ჭეშმარიტ ინფორმაციას.

ინფორმაცია 2021 წელს ჩატარებული აუდიტების შედეგების შესახებ,

რესპუბლიკური ბიუჯეტის ხარჯვასა და შესრულებასთან დაკავშირებით

რაც შეეხება ინფორმაციას 2021 წელს ჩატარებული აუდიტების შედეგებზე, მასში

განზოგადებულად აისახა მონაცემები საშუალოვადიანი სტრატეგიის ფარგლებში წინა

პერიოდების გატარებულ ღონისძიებებთან, საჯარო ფინანსების მართვასა და

რესპუბლიკური ბიუჯეტის შესრულებასთან დაკავშირებით ჩატარებული აუდიტებით

გამოვლენილი/დადგენილი ფაქტების შესახებ.

დასკვნა „აფხაზეთის ავტონომიური რესპუბლიკის 2022 წლის რესპუბლიკური

ბიუჯეტის შესახებ“ აფხაზეთის ავტონომიური რესპუბლიკის კანონში

ცვლილებების შეტანის თაობაზე

„აფხაზეთის ავტონომიური რესპუბლიკის 2022 წლის რესპუბლიკური ბიუჯეტის

შესახებ“ აფხაზეთის ავტონომიური რესპუბლიკის კანონში ცვლილებების შეტანის

თაობაზე უმაღლეს საბჭოში წარდგენილ დასკვნაში გაანალიზდა კანონის პროექტით

გათვალისწინებული შემოსულობებისა და გადასახდელების საფუძვლიანობა და

კანონიერება. ამავდროულად აღინიშნა, რომ ბიუჯეტის კანონში ცვლილებების შეტანის

პროცესში, პროგრამებზე/ქვეპროგრამებზე გამოყოფილი ასიგნებების გეგმური

მაჩვენებლების დაზუსტებისას, სხვა მიზეზებთან ერთად მიზანშეწონილია,

მხედველობაში იქნეს მიღებული აღნიშნული პროგრამების/ქვეპროგრამების

ფარგლებში ათვისებული საბიუჯეტო სახსრების მიმდინარე და გასული საბიუჯეტო

წლების ტენდენციები, რათა განხორციელდეს საბიუჯეტო რესურსის ეფექტიანი

გადანაწილება და განკარგვა.

დასკვნა „აფხაზეთის ავტონომიური რესპუბლიკის 2023 წლის რესპუბლიკური

ბიუჯეტის შესახებ“ აფხაზეთის ავტონომიური რესპუბლიკის რესპუბლიკური

ბიუჯეტის შესახებ“ აფხაზეთის ავტონომიური რესპუბლიკის კანონის

პროექტზე

დასკვნაში აისახა მოსაზრებები გათვალისწინებული შემოსულობებისა და

გადასახდელების საფუძვლიანობისა და კანონიერების შესახებ და ამავდროულად

აღინიშნა, რომ:

 ბიუჯეტის დაგეგმვის ეტაპზე დამატებით ყურადღებაა გასამახვილებელი

განსაზღვრულ პრიორიტეტებზე, რაც უზრუნველყოფს რესურსების ეფექტიან

განაწილებასა და განკარგვას დასახელებული პრიორიტეტული მიმართულებებით;

 რეალისტურად უნდა დაიგეგმოს ბიუჯეტის შემოსავლების მობილიზება,

განსაკუთრებით „სხვა შემოსავლების“ კომპონენტი;

 გასათვალისწინებელია გასული და მიმდინარე წლების შესრულების

ტენდენციები, რათა დასაგეგმი საბიუჯეტო წლისთვის განხორციელდეს საბიუჯეტო

სახსრების ეფექტიანი გამოყენება და სრულად იქნეს ათვისებული დაგეგმილი

ასიგნებები;

 ფუნქციონალურ ჭრილში ბიუჯეტის საგასავლო (ხარჯვით) ნაწილში საბიუჯეტო

სახსრების არათანაბარზომიერი (მკვეთრი განსხვავებებით) დაგეგმვა, რესპუბლიკური

ბიუჯეტის დაგეგმვაში არსებულ ნაკლოვანებებზე მეტყველებს და აშკარად მიუთითებს

არა კონკრეტულ პროგრამებზე, არამედ საერთო დანიშნულების მომსახურებაზე

(მოხმარებაზე) ორიენტირებულ ბიუჯეტზე. შესაბამისად, ბიუჯეტის დამტკიცების

პროცესში უნდა დარეგულირდეს საბიუჯეტო სახსრების თანაბარზომიერად და

პრიორიტეტების გათვალისწინებით (მიხედვით) განაწილება;

 პროგრამული ბიუჯეტის მიმართულებით განხორციელებული აქტივობების

მიუხედავად, პროგრამული ბიუჯეტის დანართი დღემდე არ მტკიცდება და შეიმჩნევა

მნიშვნელოვანი ხარვეზები, რაც ართულებს, რიგ შემთხვევაში კი შეუძლებელს ხდის,

შეფასდეს პროგრამების ეფექტიანობა. ძირითადი ნაკლოვანებები ფიქსირდება

პროგრამის/ქვეპროგრამის ფარგლებში მოსალოდნელი შედეგების ფორმირების,

პროგრამებისა და ქვეპროგრამების ფარგლებში შედეგების შეფასების ინდიკატორების

შემუშავებისა და მეთოდოლოგიური ხარვეზების კუთხით.


